
B  1745

Suppliment tal-Gazzetta tal-Gvern ta’ Malta Nru. 19,861, 12 ta’ Settembru, 2017
Taqsima  B

____________________________________________________________________

B 1745

A.L. 227 tal-2017

ATT DWAR IL-PROTEZZJONI TAL-AMBJENT
(KAP. 549)

ATT DWAR IS-SIGUREZZA TAL-PRODOTTI
(KAP. 427)

Regolamenti tal-2017 li jemendaw ir-Regolamenti dwar l-
Ippakkjar u l-Iskart tal-Ippakkjar fil-Maniġġar tal-Iskart 

(Emenda Nru 2)

BIS-SAĦĦA tas-setgħat mogħtija mill-artikoli 54 u 55 tal-Att
dwar il-Protezzjoni tal-Ambjent, u mill-artikolu 38 tal-Att dwar is-
Sigurezza tal-Prodotti, il-Ministru għall-Ambjent, Żvilupp
Sostenibbli u Tibdil fil-Klima u l-Ministru għall-Ġustizzja, Kultura u
Gvern Lokali, flimkien mas-Segretarju Parlamentari għall-
Protezzjoni tal-Konsumatur u Valletta 2018, wara konsultazzjoni mal-
Awtorità għall-Ambjent u r-Riżorsi u l-Awtorità ta’ Malta għall-
Kompetizzjoni u għall-Affarijiet tal-Konsumatur, għamlu r-
regolamenti li ġejjin:

Titolu.

L.S. 549.43.

1. It-titolu ta’ dawn ir-regolamenti hu r-Regolamenti tal-2017
li jemendaw ir-Regolamenti dwar l-Ippakkjar u l-Iskart tal-Ippakkjar
fil-Maniġġar tal-Iskart (Emenda Nru 2) u dawn ir-regolamenti
għandhom jinqraw u jinftiehmu bħala ħaġa waħda mar-Regolamenti
dwar l-Ippakkjar u l-Iskart tal-Ippakkjar fil-Maniġġar tal-Iskart, hawn
il-quddiem imsejħa "ir-regolamenti prinċipali". 

Jemenda r-
regolament 2 
tar-regolamenti 
prinċipali.

2. (1) Is-sub-regolament (2) tar-regolament 2 tar-regolamenti
prinċipali għandu jiġi sostitwit b’dan li ġej:-

"(2) Dawn ir-regolamenti jġibu fis-seħħ id-
disposizzjonijiet tad-Direttiva tal-Parlament Ewropew u tal-
Kunsill 94/62/KE ta’ l-20 ta’ Diċembru 1994 dwar l-ippakkjar u
l-iskart tal-ippakkjar kif emendata bid-Direttiva 2004/12/KE
tal-Parlament Ewropew u tal-Kunsill tal-11 ta’ Frar 2004 li
temenda d-Direttiva 94/62/KE dwar l-ippakkjar u l-iskart tal-
ippakkjar, id-Direttiva 2005/20/KE tal-Parlament Ewropew u
tal-Kunsill tad-9 ta’ Marzu 2005 li temenda d-Direttiva 94/62/
KE 1994 dwar l-ippakkjar u l-iskart tal-ippakkjar u d-Direttiva
2015/720/UE tal-Parlament Ewropew u tal-Kunsill tad-29 ta’
April 2015 li temenda d-Direttiva 94/62/EC rigward it-tnaqqis
tal-konsum tal-basktijiet tal-plastik ħfief.".

Jemenda r-
regolament 3 
tar-regolamenti 
prinċipali.

2. Ir-regolament 3 tar-regolamenti prinċipali għandu jiġi
emendat kif ġej:

(a) minnufih wara t-tifsira "l-awtorità kompetenti"
għandhom jiżdiedu t-tifsiriet ġodda li ġejjin:

" "basktijiet tal-plastik" tfisser basktijiet bi, jew
mingħajr widna, magħmula mill-plastik, li huma fornuti
lill-konsumaturi fil-punt tal-bejgħ ta' oġġetti jew prodotti;

 "basktijiet tal-plastik ħfief" tfisser basktijiet tal-
plastik bi ħxuna ta’ inqas minn 50 mikroni;

"basktijiet tal-plastik ħfief ħafna" tfisser basktijiet
tal-plastik bi ħxuna ta’ inqas minn 15 mikroni u li huma
meħtieġa għal skopijiet ta' iġjene jew ipprovduti bħala
imballaġġ primarju għal ikel sfuż meta dan jgħin il-
prevenzjoni tal-ħela tal-ikel;

"basktijiet tal-plastik ossodegradabbli" tfisser
basktijiet tal-plastik magħmula minn materjali tal-plastik li
jinkludu addittivi li jikkatalizzaw il-frammentazzjoni tal-
materjal tal-plastik f’mikro-frammenti;";

(b) minnufih wara t-tifsira "persuna li timla’ jew li
tippakkja" għandha tiżdied it-tifsira ġdida li ġejja:

" "plastik" tfisser polimer fis-sens tal-Artikolu 3(5)
tar-Regolament (KE) Nru 1907/2006 tal-Parlament
Ewropew u tal-Kunsill, li miegħu jistgħu jkunu żdiedu
addittivi jew sustanzi oħra, u li kapaċi jiffunzjona bħala
komponent strutturali prinċipali tal-basktijiet;". 

Jemenda r-
regolament 10 
tar-regolamenti 
prinċipali.

4. Ir-regolament 10 tar-regolamenti prinċipali għandu jiġi
emendat kif ġej:

(a) minnufih wara s-subparagrafu (v) tal-paragrafu (b)
tas-subregolament (1) għandu jiżdied is-subparagrafu ġdid li
ġej:

"(vi) l-impatt ambjentali negattiv tal-konsum
eċċessiv tal-basktijiet tal-plastik ħfief.";

(b) minnufih wara l-paragrafu (f) tas-sub-regolament
(1) għandu jiżdied il-paragrafu ġdid li ġej:

"(ġ) tinkiseb tnaqqis sostenut fil-konsum tal-
basktijiet tal-plastik ħfief fi ħdan it-territorju ta' Malta,

permezz tal-adozzjoni ta' waħda jew it-tnejn ta’ dawn li
ġejjin:

(i) miżuri li jiżguraw li l-livell ta’ konsum
annwali ma jeċċedix 90 basktijiet tal-plastik ħfief
kull persuna sal-31 ta' Diċembru 2019 u 40 basktijiet
tal-plastik ħfief kull persuna sal-31 ta' Diċembru
2025, jew miri ekwivalenti stabbiliti bil-piż; 

(ii) strumenti li jiżguraw li sal-31 ta’ Diċembru
2018, basktijiet tal-plastik ħfief ma jingħatawx
mingħajr ħlas fil-punt tal-bejgħ tal-oġġetti jew tal-
prodotti, ħlief jekk jiġu implimentati strumenti
effettivi b’mod ekwivalenti.

Miżuri u strumenti li jridu jiġu adottati jistgħu
jinkludu l-użu ta' miri nazzjonali ta' tnaqqis,
strumenti ekonomiċi kif ukoll restrizzjonijiet
kummerċjali b’deroga mir-regolament 11 ta' dawn ir-
Regolamenti, dment li dawn ir-restrizzjonijiet ikunu
proporzjonati u mhux diskriminatorji.

Il-miżuri jistgħu jvarjaw skond l-impatt
ambjentali tal-basktijiet tal-plastik ħfief meta dawn
jiġu rkuprati jew mormija, il-proprjetajiet ta’
kompostjar tagħhom, it-tul ta’ żmien jew l-użu
maħsub speċifiku.

Il-basktijiet tal-plastik ħfief ħafna jistgħu jiġu
esklużi minn dawn il-miżuri.".

Jemenda l-
Iskeda 5 tar-
regolamenti 
prinċipali.

5. Fil-Parti B tal-Iskeda 5 tar-regolamenti prinċipali għandu
jiżdied il-paragrafu ġdid li ġej:-

"Quantity of plastic carrier bags put on the national
market, by weight and by thickness during the specific reporting
period;".

